
GOUVÈNÈ CUOMO ENVITE NOUYÒKÈ POU YO SÈVI KÒM VOLONTÈ NAN PAK ETA A NAN PREMYE 

SAMDI “I LOVE MY PARK DAY” SA A  
 

Enskripsyon Louvri Kounye a pou Pwojè Volontè yo nan Plis pase 35 pak ak espas istorik eta a samdi 5 
me. 

 
Jodi a, Gouvènè Cuomo te envite Nouyòkè yo pou yo sèvi kòm volontè nan pak eta a oswa nan espas 
istorik eta a yo pi renmen nan inogirasyon “I Love My Park Day” ki pral fèt samdi sa a, 5 me a. Gouvènè 
Cuomo ap patisipe nan yon evènman samdi sa a. Volontè yo ap patisipe nan aktivite netwayaj, 
anbelisman, ak jesyon nan plis pase 35 pak ak espas istorik eta a. Pou enskri, ale sou Entènèt nan sitwèb: 
http://www.nysparks.com/  
 
Gouvènè Cuomo di konsa, “Eta New York se kay pou plis pase 213 bèl pak ak espas istorik eta a. Anpil 
milyon Nouyòkè vizite pak yo chak ane pou fè kan, lwazi, rilaks, oswa senpleman pou yo konekte avèk 
lanati, oswa pou egzamine istwa nou. Volontè yo pi enpòtan pase anvan pou ede pran swen espas 
espesyal sa yo, epitou 'I Love My Park Day' se pi bon posiblite pou Nouyòkè yo renmen aktivite deyò, epi 
pou yo ede netwaye pak nou yo. Mwen ankouraje Nouyòkè yo pou yo enskri non yo pou yon aktivite 
volontè nan plis pase 35 pak ak espas istorik eta a k ap patisipe.” 
 
 New York State Office of Parks, Recreation and Historic Preservation ak Parks & Trails New York mete 
tèt yo ansanm pou “I Love My Park Day”, yon aktivite nan eta a pou amelyore ak anbeli pak ak espas 
istorik New York, epitou pou mete viziblite nan tout sistèm pak la ak bezwen li yo. Volontè yo ap selebre 
sistèm pak New York la lè yo netwaye tè ak plaj yo, lè yo plante pyebwa ak jaden, lè yo repare santye 
 ak abita lanati, lè yo retire espès k ap anvayi yo, epitou lè yo travay sou plizyè pwojè amelyorasyon 
espas la.  
 
“I Love My Park Day” vini apre piblikasyon New York Works Fund Gouvènè a, ki pral bay $89 milyon dola, 
pou jwenn $143 milyon dola nan finansman total, pou modènize pak eta yo, sa ki reprezante pi gwo 
enjeksyon nan istwa lajan kapital pou pak New York yo. Pou kounye a, 83% pak eta a nan move eta. Y ap 
finanse pwojè yo nan chak zòn eta a, pwojè yo ap amelyore eksperyans vizitè yo, epitou y ap pèmèt pak 
eta yo re-parèt apre plizyè ane yo pase nan move kondisyon.  

http://www.nysparks.com/

Manm Komisyon Pak Eta a, Rose Harvey, di konsa, “Gouvènè Cuomo non sèlman angaje pou kenbe tout 
pak ak espas istorik nou yo louvri pou piblik la pran plezi yo, men tou li te fè yon envestisman istorik nan 
enfrastrikti pak ak espas istorik yo toupatou nan eta a. Nou travay di pou fè modènizasyon sa yo pou 
amelyore eksperyans lan pou tout vizitè nou yo, epitou n ap kontinye bezwen sipò piblik la ak patnè 
devwe yo pou fè pak ak espas istorik nou yo pi bon pase jan yo kapab ye. ‘I Love My Park Day' se yon 
gwo fason pou sitwayen yo montre gwo sipò yo pou bèl sistèm pak New York la. Mwen gen rekonesans 
pou Parks & Trails New York poutèt yo òganize pwogram enteresan sa a, epitou mwen ankouraje 
Nouyòkè ki renmen pak yo pou mete tèt yo ansanm pou fè li vin yon siksè.” 
 
Direktè Egzekitif Parks & Trails New York, Robin Dropkin, di konsa, “Gras ak Gouvènè Cuomo ak lejislatè 
yo, pak ak espas istorik eta a ap jwenn yon byenveni ak enjeksyon lajan kapital ki trè nesesè pou repare 
enfrastrikti yo ki la lontan. Tout Nouyòkè yo ap jwenn avantaj nan envestisman sa a, swa dirèkteman 
kòm vizitè, oswa nan yon sipò nan touris la. Men, finansman gouvènman an sèlman pa kapab fè djòb la. 
Kounye a, Nouyòkè ki itilize ak renmen pak yo gen yon posiblite pou bay patisipasyon yo lè yo adapte yo 
nan 'I Love My Park Day’.”  

